
2026اگست 8اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت  تے    محمد اکرم  تيں  خبر  سُنو۔ 
******************** 

HEADLINES 
کلو  ميٹر  طويل  نوی  ريلوے  لائين واسطے    190۔جموں  رياسی  پونچه  غے  بشکار  ١

حتمی  مقام  گا  سروے  غی  منظوری  دتی  گئی  جس  سنگ  جموں  کشمير  غا  سرحدی   
ی  لبے  غی۔ علاقاں  مانہہ  ريل  رابطاں نانہہ  مزيد  مضبوط  

و   ۔  وزير  اعلی  عمر  عبدالله  نے  پاکستان  گا  وزير  اعظم  نانہہ  جواب  ديتا  واں   کہي٢
کہ  اسلام  آباد  تيں  جمون  کشمير  گا  اندرونی  معاملات  مانہہ  مداخلت  بند  کريں  تے   

 پاکستان  مقبوضہ  کشمير  مانہہ  انسانی  حقوق  غی  خلاف  ورزياں  ور  توجو  ديں۔ 
۔جموں  امرناته ياترا  غا   بُنيادی  کيمپ  تيں  اج  خراب  موسمی  حالت  غے  باعث   ٣

و  تے  بالٹال  بُنيادی  کيمپ  تيں  ياترا ياترياں  گو  کوئی  وی  نوو  قافلو  روانہ  نی  کيو  گي
معمول  غے  مطابق  جاری  ہے۔    

غے  تحت     2026ضلاع  پلک  تيں  ہر  گهر  ترنگا  مہم  20۔  جموں  کشمير  غا  تمام   ۴
 بکه  بکه  پروگراماں  غو  انعقاد  کريں  گا۔ 

ہہ  ايک  بار  پهر خراب  موسم  ہون  گا  امکان  ہيں  محکمہ  موسميات  ۔جموں  کشمير  مان۵
نے  آئينده  ايک  ہفتہ  غے  دوران  جموں  خطہ  مانہہ  پاری  بارش  بارے  ہدايت  جاری    

 کی  ہيں۔ 
********************* 

RAIL  CONNECTIVITY  JK 
جموں  کشمير  مانہہ  ريل  رابطہ  نانہہ  مزيد  مضبوط  بنان  واسطے  اہم  اقدامات  کيا  

جارہيا  ہيں  ۔اہم  ريلوے  منصوباں  واسطے  حتمی  مقام  غا  سروے  غی  منظوری  دتی   
گئی  ہے  ،  جن  مانہہ  جموں  غا  رياسی  نانہہ  پونچه  تيں جوڑن  آلی  نوی  ريلوے  لائين  

صيلی  منصوبو  تيار  کرن  کلوميٹر  طويل  اس  منصوبہ  واسطے    تف 190وی  شامل  ہے۔ 
غی  غرض  تيں  زمينی  سروے  شروع  کردتو  گيو  ہے۔  اس  تيں  علاوه  جموں تے  ماتا  
کلو  ميٹر  اضافی ريلوے  لائين  گا  سروے  نانہہ     78ويشنوی  ديوی  کٹڑا  غے  بشکار 

وی  منظوری  دے  دتی  گئی  ہے۔اسے  دوران  جالندهر  کينٹ  تيں  جموں  توی  غے   
کلو  ميٹر  طويل   تيجی  ريلوے  لائين  واسطے  تفصيلی  منصوبو  تيار  کرليو   216بشکار 

گيو  ہے۔  اس  تيں  علاوه  سامبہ  ضلع  مانہہ  گتی  شکتی  کارگو  ٹرمينل  شروع  کردتو    
گيو  ہے  جد کہ  کٹهوعہ،  اننت  ناگ   تے  جموں  مانہہ  وی  ايسا  ٹرمينلز  واسطے   

ظوری  دے  دتی  گئی  ہے۔ من  
********************* 

CM PAK  REMARKS 
وزير  اعلی  عمر  عبدالله  نے  پاکستان  غا  وزير  اعظم  گا  بيان  ور  رد  عمل  ظاہر  کرتا   
واں  پاکستان  تيں  کہيو  کہ وه  اسلام  آبادتيں   جموں  کشمير  غا  اندرونی  معاملات  مانہہ  

مداخلت  تيں  باز  آجيں۔ذرائع  ابلاغ سنگ  گل  کرتا  واں  عمر  عبدالله  نے  کہيو  کہ    
پاکستان  نانہہ  جموں   کشمير  غے  بجائے  پاکستان  مقبوضہ  کشمير  مانہہ  انسانی  حقوق  



غی  صورتحال  ور  توجو  دينی  چاہيے۔وزير  اعلی  غو يوه  بيان  پاکستان  غا  وزير  اعظم   
غی  منسوخی  تيں  متعلق  دتا  گيا  بيان  غا     370وں  کشمير  تيں  دفعہ غی  طرفوں  جم 

جواب  مانہہ  باندهے  آيو  ہے۔جناب  عمر  عبدالله  نے  کہيو  کہ  جموں  کشمير  گا  اندرونی  
معاملات  مانہہ  پاکستان  غو  کوئی  کردار  نی  ہے  تے  پاکستان  نانہہ  اپنا  اندرونی    

مسائل  تے  مبينہ  انسانی  حقوق  غی  خلاف  ورزياں  ور  توجو  دينی  چاہيے۔انُہاں  نے   
 مزيد  اس  طرح  کہيو۔۔۔۔۔۔۔۔۔۔ 

******************** 
AMARNATH  YATRA  SUSPENDED 

جموں  کشمير  مانہہ  جموں  تيں  بالٹال  جان  آلی  امرناته  ياترا  اج  خراب  موسم  تے   
راه  ور  کئی  مقامات  ور  سڑکاں  غی  خراب  صورتحال  غے   جموں  سرينگر  قومی  شاہ

باعث  معطل  رئی۔تاہم  بالٹال  تيں  پوتر  گفا  در  ياترا  معمول  غے  مطابق  جاری  ہے۔اج   
تيں  متہ ياترياں  نے  پوتر  گفا  غا  درشن  کيا  ہيں۔جن    2500سويرے  تيں  ہنُ  توڑی

ياترياں  نے  درشن  کر  ليا  تها ۔  انُہاں  نانہہ   بالٹال  تيں  جموں  در  جان  غی  اجازت   
 دے  دتی  گئی  ہے۔ 

******************** 
JAMMU  HEALTH  SEC  REVIEW 

ضلع  ترقياتی  کمشنر  جموں  راکيش  منہاس  نے  ضلع  مانہہ  صحت  شعبہ  مانہہ  کم  کاج  
تمام  طر  جائيزو  ليو  ہے  اس  موقع    تے  ضلع  مانہہ  صحت  متعلق  اہم  پروگراماں  غو  
ور  ضلع  ترقيات  کمشنر  نے  قومی  سطح  ور  ٹی  بی   گا  خاتمہ  واسطے  پورگرام  غی   
صورتحال  بارے  جانکاری  دتی  تے  اس  دوران  انُ  نے  نجی  اسپتالاں  ور  زور  پايو    

جے  وے  تپ  دق  گا  پوری  طرح  خاتمہ  واسطے  متحرک  شراکت  نانہہ  يقينی  بناويں۔   
انُہاں  نے اہلکاراں  نانہہ  ہدايت  کی  کہ  وے  کمزور  طبقہ  تے  بچاں  تک  خاص  رسائی  

کريں اس  ميٹنگ  مانہہ  آيوش  مان  بهارت  سکيم  غے  تحت علاض  گی  کوريج  تے    
۔اس  موقع  ور  اے  ڈی  ڈی  سی    ايمپنل  شده  اسپتالاں تيں  متعلق  امور  گو  جائيزو  ليں

شير  سنگه   اے  ڈی  سی  ويدو  شيکهر  چيف  ميڈيکل  افسر  ڈاکٹر  نريندر بٹيال  چيف    
پالننگ  افسر  بلاک  ميڈيکل  افسر  تے  دوجا  متعلقہ  افسراں  نے  وی  ميٹنگ  مانہہ   

شموليت  حاصل  کی  ۔اس  موقع  ور  گل  کرتا  واں  سی  ايم  او  ڈاکٹر  نريندر  بٹيال  نے   
 اس  طرح  کہيو۔۔۔۔۔۔۔۔۔۔ 

********************* 
HAR  GHAR  TIRANGA 

اگست  توڑی  ايک  ہفتہ  ور  مشتمل    17ضلاں  مانہہ  پلک  تيں 20جموں  کشمير  غا  تمام
سی    ويں  بر  150بکه  بکه  پروگرام  منعقد  کيا  جئيں  گا۔  يہ  پروگرام  وندے  ماترم  غی

غا  تيجا  مرحلہ  غے  تحت  منعقد  ويں  غی۔ اس     2026گا  موقع  ور  ہر  گهر  ترنگا  مہم
دوران  وندے  ماترم  غا  اجتماعی  گيت،  ترنگا  ريليں،  نمائش،  ثقافتی  پروگرام  تے  بکه  

بکه  مقابلہ  منعقد  کيا  جئيں  گا۔اسے  دوران  ادهمپور گا  ايس  بی  آئی،  آر  ايس  ای  ٹی   
خواتين  تے  نوجوان  بچی  ہته  سنگ  قومی  چنڈو،  ترنگا    30آئی  مانہہ  ہنُر  سکهان آلی  
تيں  متعلق  اشيائ تے  سجاوٹی  سامان  تيار  کرغے  اس  مہم  مانہہ  اپنو  حصو  ادا    

نے  اس   کررئی  ہيں۔ آکاشوانی  غا  خبراں  آلا  شعوبہ  سنگ  گل  کرتا  واں  کُجه  خواتين  
 طرح  کہيو۔۔۔۔۔۔۔۔۔۔۔ 

********************** 



AARVI  SANITATION  CONCERNS 
ايک کم  عمر   طلبہ  غی  جانب  تيں  صفائی  غا  مسائل  غی  نشاندہی  کيا  جان  تيں  بعد   
محکمہ  ہاوسنگ  ايند  اربن  ڈيولپمنٹ  غی  کمشنر  سيکرٹری  منديپ  کور  نے  اج  کٹڑه   

غو  دورو  کيو۔انُہاں  نے  کٹڑه  غی  چوتهی     10تے 9ميونسپل  کميٹی  غا  وارڈ  نمبر 
جماعت  غی طلبہ  آروی  منڈالا  غی  جانب  تيں  ويڈيو  غے  ذريعے  چايا  گيا  صفائی  غا   

مسائل  غو  جائيزو  ليو۔  دوره  غے  دوران  منديپ  کور  نے  آروی  ،  مقامی  لوکاں  ،   
ائنداں  تے  ميونسپل  حُکام  تيں  گل  بات  کی۔انُہاں  نے  آروی  غی  شہری   برادری  گا  نم

ذمہ  داری  غا  جزبہ  نانہہ  سہرايو  تے  اپنا  علاقہ  غی   صفائی  گا  بارا  مانہہ  بيداری   
 تے  تشويش  ظاہر  کرن  ور  اسُ  نانہہ  سہرايو۔انُہاں نے  مزيد  اس  طرح  کہيو۔۔۔۔۔۔۔۔ 

******************* 
WEATHER 

محکمہ  موسميات  نے  آئينده  ہفتہ  جمون  کشمير  مانہہ  ايک  مرتبہ  پهر  بارشاں  گو   
سلسلو  شروع  ہون  غی  پيشن گوئی  کی  ہے  محکمہ  نے  خبردار کيو  ہے  جے  پلک   

تے   اگست  توڑی  جموں  صوبہ  مانہہ  کدے کدے  شديد  تے  انتہائی  شديد  بارش   11تيں 
اچانک  سيلابی  ريلہ  آن غا  امکان  ہيں۔ اج  متعدد  مقامات  ور  ہلکی  تيں  درميانی  بارش   
تے  گرج  چمک  غے  سنگ  بارش  غا  ايک  يا  دو  دور  متوقع  ہيں  جد  کہ  بعض    

مقامات  ور  مختصر  دورانيہ  غی  تيز  بارش  وی  ہوسکے۔  اسے  دوران جموں صوبہ  غا  
کجُ  ضلعاں  مانہہ  شديد  تيں  انتہائی   شديد  بارش  غو  وی  امکان  ہے۔  کشمير  صوبہ    

اگست  غے   دوران  کجه  ضلعاں  مانہہ  مختصر  دورانيہ  مانہہ  پاری    17تيں  12مانہہ 
 بارش  ہون  گا  امکان  ہيں۔ 

******************** 
VOLLEYBALL  PLAYER 
سالہ  والی  بال  کهيڈاری   16گل  ہے  کہ  پونچه  غا  جموں  کشمير  واسطے  فخر  غی

سال  غی  عمر  تيں     21واسطے  دہلی  ٹوفانز  2026ريحان  پرويز  نانہہ  گارڈين  ٹرافی
اگست  توڑی  منعقد  وے    16تيں  14کہٹ غی ٹيم  مانہہ منتخب  کيو  گيو  ہے۔ياه  ٹورنامنٹ

غی۔  ريحان گا  انتخاب  تيں  انُ  گا  خاندان  ،  ضلع  پونچه  تے  پورا  جموں  کشمير  غو   
ناں  روشن  ہوو  ہے۔  نوجوان  خدمات  تے   کهيڈ  بارے  محکمہ  نے  ريحان  پرويز  نانہہ  

اس  کاميابی  ور  مبارک  باد  پيش  کی۔ريحان  غو  انتخاب  انُ   غا  بہترين  کهيڈ  غی    
کہ  انُ  غی  کاميابی  خطہ  گا  ديگر  نوجوان    صلاحيتاں  غو  اظہار  کرے  ،تے  امُيد  ہے 

کهيڈارياں  نانہہ  وی  والی  بال  مانہہ  اگے  بدهن  تے بہتر کارکردگی  دسن  غی  ترغيب  
 دے  غی۔ 

********************* 
KHARI  MARATHON 

رام  بن  مانہہ  بهارتی  فوج  نے مقامی  نوجواناں  غے  نال   مل  غے  نشہ  مُکت  بهارت   
غو  انعقاد  کيو  اس  دور  غو  پيغام    2026کلو  ميٹر  کهاری  ميراتهن   4ابهيان  غے  تحت

نشہ  نانہہ  چهوڑو  تے  صحت  مند  طرز  زندگی  اپنانو  تهو۔  اس  تقريب  مانہہ  وادی    
کشمير  تے  ضلع  رام  بن  توں  کافی  تعداد  مانہہ  نوجوان  شرکائ  نے  حصو  ليو۔اس   
دوڑ  غو  مقصد  صحت  مند  تندرستی  طرز  زندگی  منشيات  گا  برُا  اثرات  غے  خلاف   
بيداری  عام کرنو  تهو  اس  دوران  کهيڈاں  غے  متعلق  تقريب  غے  زريعے  پروگرام   



منعقد  کران  آلا  نے  نوجوان  لوکاں  نانہہ  صحت  مند  طرز  زندگی  اپنان  تے  مثبت پسند  
واسطے  حوصلہ  افزائی  دتی۔    

******************** 
 


